Ynglŷn â phrosiect ‘Gwylwyr Gwastraff’ ecodyfi
Beth yw ecodyfi?

Rydym yn grŵp lleol. Rydym yn ceisio creu swyddi yn Nyffryn Dyfi trwy brosiectau sy’n canolbwyntio ar amddiffyn yr amgylchedd a’r economi leol. Rydym hefyd yn cymryd rhan mewn digwyddiadau a gweithgareddau cymunedol, megis yr orymdaith lusernau y flwyddyn ddiwethaf. Rhan o’n gwaith yw darparu gwybodaeth i bobl am ein heffaith ar y byd. 
Pam canolbwyntio ar wastraff?

Pe byddai pawb yn y byd yn byw yn yr un modd â ni yma yng Nghymru, yna byddai angen tair planed i’n cynnal! Rydym yn defnyddio gormod o le ac adnoddau,- a hynny er mwyn gwneud yr holl bethau yr ydym yn eu prynu, eu bwyta a’u hadeiladu, i wresogi ein cartrefi a’n cludo o gwmpas, ac i ymdopi â’r holl wastraff yr ydym yn ei daflu i ffwrdd.

Dim ond un blaned sydd gennym, felly mae hyn yn achosi pryder! Gwelir cystadleuaeth gynyddol am ddeunyddiau megis olew, ac fe arweinia hyn at newid yn yr hinsawdd. Mae cynnydd mewn cyfnodau o sychder a llifogydd a chodiad yn lefel y môr i’w gweld yn barod ac yn fygythiad i ni i gyd.
Un o’r prif bethau y gallwn ei wneud ynglŷn â hyn yw bod yn fwy gofalus o’r hyn yr ydym yn ei brynu a’r hyn yr ydym yn ei wneud ag o ar ôl ei ddefnyddio. Gall llawer o wastraff y person cyffredin gael ei ailgylchu, ei droi’n gompost neu ei roi i siopau elusennol. Byddai hyn yn golygu y byddai llawer llai o sbwriel yn cael ei daflu i mewn i dyllau yn y ddaear (safleoedd tirlenwi) fel sy’n digwydd ar hyn o bryd. 
Pam fod hyn yn bwysig?

Meddyliwch am y deunyddiau yn y safleoedd tirlenwi.
· Yn gyntaf, gall plastig, papur, metel neu ddefnydd gael eu hailgylchu. Byddai hyn yn arbed lle yn y safleoedd tirlenwi, yn ailddefnyddio adnoddau gwerthfawr ac yn golygu defnyddio llai o ynni a dŵr na fyddai’n cael ei ddefnyddio i greu deunyddiau o’r newydd. 

· Yn ail, gall planhigion neu fwyd gael eu defnyddio i greu compost. Mae defnyddio compost yn lleihau’r angen i ddefnyddio gwrteithiau cemegol, a all fod yn niweidiol i’r amgylchedd ac sydd angen llawer o ynni i’w cynhyrchu.

· Yn drydydd, ac efallai'r pwysicaf, pan fydd y gwastraff yn pydru yn y ddaear mae o’n cynhyrchu nwyon, yn enwedig carbon deuocsid a methan. Gelwir y rhain yn ‘Nwyon Tŷ Gwydr’ oherwydd pan y’u gollyngir  i’r atmosffer maent yn gweithio fel tŷ gwydr o amgylch y ddaear, trwy godi tymheredd y byd ac ychwanegu at yr anrhefn o newid yn yr hinsawdd.
Beth fydd y prosiect yn ei gwneud?
Bydd y prosiect yn gyfrifol am gyflwyno sgiliau a hyder newydd i bobl yn ogystal â bod yn gyfrifol am leihau gwastraff. Rydym am gyflogi rhywun fydd yn manteisio o gael y cyfle hwn i ddysgu, - efallai rhywun sydd ddim yn gyflogedig ar y funud.
Unwaith y byddwch wedi cael eich hyfforddi, byddwch yn gyfrifol am greu diddordeb mewn pobl yn y syniadau a drafodwyd uchod, a’u hannog i wneud rhywbeth ynglŷn â hyn. Byddwch yn gwneud hyn trwy gynnig cymorth i wneud pethau ychydig yn wahanol, dim trwy bregethu a dweud wrthynt fod rhaid iddynt newid. Trwy hyn byddant hwy yn datblygu a dysgu sgiliau newydd yn ogystal!
